
DECIZ]ONI TA’ IMPLIMENTAZZJONI TAL-KUMMISSJONI (UE) 2021/1106
tal-5 ta’ Lulju 2021

dwar irrikonoxximent tal-arrangamenti legali, supervizorji u ta’ infurzar tal-Awstralja ghal

tranzazzjonijiet ta’ derivattivi taht supervizjoni mill-Awtorita Awstraljana ghar-Regolazzjoni

Prudenzjali bhala ekwivalenti ghal ¢certi rekwiziti tal-Artikolu 11 tar-Regolament (UE) Nru 648/2012

tal-Parlament Ewropew u tal-Kunsill dwar derivati OTC, kontropartijiet ¢entrali u repozitorji
tad-data dwar it-tranzazzjonijiet

(Test b’rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 648/2012 tal-Parlament Ewropew u tal-Kunsill tal-4 ta’ Lulju 2012 dwar
derivati OTC, kontropartijiet ¢entrali u repozitorji tad-data dwar it-tranzazzjonijiet (), u b’mod partikolari l-Artikolu 13(2)
tieghu,

Billi:

(1)  L-Artikolu 13 tar-Regolament (UE) Nru 648/2012 jipprevedi mekkanizmu li bih il-Kummissjoni tinghata s-setgha li
tadotta decizjonijiet ta’ ekwivalenza li permezz taghhom l-arrangamenti legali, supervizorji u ta’ infurzar ta’ pajjiz terz
jigu ddikjarati ekwivalenti ghar-rekwiziti stabbiliti fl-Artikoli 4, 9, 10 u 11 tar-Regolament (UE) Nru 648/2012 sabiex
il-kontropartijiet li jidhlu fi tranzazzjoni fil-kamp ta’ applikazzjoni ta’ dak ir-Regolament, fejn mill-inqas wahda mill-
kontropartijiet tkun stabbilita fdak il-pajjiz terz, jitqiesu li ssodisfaw dawk ir-rekwiziti billi jikkonformaw mar-rekwiziti
stabbiliti fir-regim legali ta’ dak il-pajjiz terz. Id-dikjarazzjoni ta’ ekwivalenza tikkontribwixxi biex jintlahaq I-ghan generali
tar-Regolament (UE) Nru 6482012, jigifieri li jitnaqqas ir-riskju sistemiku u li tizdied it-trasparenza tas-swieq tad-
derivattivi billi tigi zgurata l-applikazzjoni internazzjonalment konsistenti tal-principji miftichma mal-pajjizi terzi u
stabbiliti f'dak ir-Regolament.

(2)  L-Artikolu 11(1), (2) u (3) tar-Regolament (UE) Nru 648/2012 li huwa ssupplimentat bir-Regolament Delegat tal-
Kummissjoni (UE) Nru 149/2013 () u bir-Regolament Delegat tal-Kummissjoni (UE) 2016/2251 (), jistabbilixxi
r-rekwiziti legali tal-Unjoni dwar il-konferma fwaqtha tat-termini ta’ kuntratt tad-derivattivi OTC, it-twettiq ta’
ezercizzju ta’ kompressjoni tal-portafoll u l-arrangamenti li tahthom il-portafolli jigu rikon¢iljati fir-rigward tal-
kuntratti tad-derivattivi OTC mhux ikklerjati minn kontroparti ¢entrali (“CCP”). Barra minn hekk, dawk id-dispoziz-
zjonijiet jistabbilixxu l-obbligi ta’ valwazzjoni u ta’ rizoluzzjoni tat-tilwim applikabbli ghal dawk il-kuntratti (“tekniki
ta’ mitigazzjoni tar-riskju operazzjonali’) kif ukoll l-obbligi dwar Il-iskambju ta’ kollateral (“margni”) bejn
il-kontropartijiet.

(3)  Sabiex ir-regim legali, supervizorju u ta’ infurzar ta’ pajjiz terz jitqies ekwivalenti ghar-regim tal-Unjoni fir-rigward tat-
tekniki ta’ mitigazzjoni tar-riskju operazzjonali u r-rekwiziti tal-margini, l-ezitu sostantiv tal-arrangamenti legali,
supervizorji u ta’ infurzar applikabbli ghandu jkun ekwivalenti ghar-rekwiziti tal-Unjoni skont l-Artikolu 11 tar-
Regolament (UE) Nru 648/2012, jizgura l-protezzjoni tas-segretezza professjonali li hija ekwivalenti ghall-protezzjoni
prevista fl-Artikolu 83 ta’ dak ir-Regolament. Barra minn hekk, arrangamenti ekwivalenti legali, supervizorji u ta’
infurzar ghandhom jigu applikati b'mod effettiv b'mod ekwu u minghajr distorsjoni fdak il-pajjiz terz. Il-valutazzjoni tal-
ekwivalenza ghalhekk tinkludi verifika dwar jekk l-arrangamenti legali, supervizorji u ta’ infurzar ta’ pajjiz terz jizgurawx li
l-kuntratti tad-derivattivi OTC mhux ikklerjati minn CCP u konkluzi minn tal-ingas kontroparti wahda stabbilita f'dak
il-pajjiz terz ma jesponux is-swieq finanzjarji fl-Unjoni ghal livell oghla ta’ riskju u konsegwentement ma joholqux livelli
inaccettabbli ta’ riskju sistemiku fl-Unjoni.

() GUL201,27.7.2012,p. 1.

() Ir-Regolament Delegat tal-Kummissjoni (UE) Nru 149/2013 tad-19 ta’ Dicembru 2012 li jissupplimenta r-Regolament (UE)
Nru 648/2012 tal-Parlament Ewropew u tal-Kunsill fir-rigward tal-istandards tekni¢i regolatorji dwar l-arrangamenti tal-ikklerjar
indiretti, 1-obbligu tal-ikklerjar, ir-registru pubbliku, l-access ghal centru tan-negozjar, kontropartijiet nonfinanzjarji, tekniki tal-
mitigazzjoni tar-riskji ghal kuntratti tad-derivattivi OTC mhux ikklerjati minn CCP (GU L 52, 23.2.2013, p. 11).

() Ir-Regolament Delegat tal-Kummissjoni (UE) 2016/2251 tal-4 ta’ Ottubru 2016 li jissupplimenta r-Regolament (UE) Nru 648/2012
tal-Parlament Ewropew u tal-Kunsill dwar derivati OTC, kontropartijiet ¢entrali u repozitorji tad-data dwar it-tranzazzjonijiet rigward
standards teknic¢i regolatorji ghal tekniki tal-mitigazzjoni tar-riskju ghall-kuntratti tad-derivattivi OTC mhux ikklirjati minn
kontroparti ¢entrali (GU L 340, 15.12.2016, p. 9).

(4)  H-1 ta’ Ottubru 2013, il-Kummissjoni rceviet il-parir tekniku tal-Awtorita Ewropea tat-Titoli u s-Swieq (‘ESMA”) dwar
l-arrangamenti legali, supervizorji u ta’ infurzar fl-Awstralja (*) inkluzi t-tekniki tal-mitigazzjoni tar-riskju operazzjonali
applikabbli ghall-kuntratti tad-derivattivi OTC mhux ikklerjati minn CCP. Fil-parir tekniku taghha, I-ESMA kkonkludiet li
ma kien hemm l-ebda rekwizit legalment vinkolanti dwar il-konferma fwaqtha tat-termini ta’ kuntratt tad-derivattivi
OTC, l-arrangamenti ghat-twettiq tar-rikonciljazzjoni tal-portafoll, it-twettiq ta’ kompressjoni tal-portafoll, il-valwazzjoni
ta’ portafoll u l-obbligu ghas-soluzzjoni tat-tilwim jew ghall-iskambju ta’ kollateral bejn il-kontropartijiet ghall-kuntratti
tad-derivattivi OTC fl-Awstralja. L-ESMA osservat ukoll li l-ekwivalenza bejn ir-regimi tal-margini bilaterali ma setghetx
tigi evalwata fil-hin, peress li l-istandards teknici li jispecifikaw ir-regoli dwar margini bilaterali tal-Unjoni ma kinux
ghadhom gew zviluppati.

(5)  I-Kummissjoni qieset il-parir tekniku tal-ESMA fit-twettiq tal-valutazzjoni taghha, flimkien mal-izviluppi regolatorji
li sehhew minn dak iz-zmien 'il hawn. II-Kummissjoni ghamlet analizi komparattiva tar-rekwiziti legali, supervizorji
u ta’ infurzar applikabbli fl-Awstralja. Hija vvalutat ukoll l-ezitu ta’ dawk ir-rekwiziti u l-adegwatezza taghhom biex
jimmitigaw ir-riskji li jirrizultaw minn kuntratti tad-derivattivi OTC mhux ikklerjati minn CCP b'mod megqjus
ekwivalenti ghall-eZitu tar-rekwiziti stabbiliti fir-Regolament (UE) Nru 648/2012.

(6)  L-arrangamenti legali, supervizorji u ta’ infurzar applikabbli fl-Awstralja ghal tranzazzjonijiet fuq kuntratti tad-
derivattivi kklirjati mhux centralment huma stabbiliti fl-Istandard Prudenzjali CPS 226 tal-Awtorita Awstraljana
ghar-Regolamentazzjoni Prudenzjali (“APRA”) adottata skont it-tagsima 11AF tal-Att Bankarju tal-1959 (l-Att
Bankarju), it-Tagsima 32 tal-Att dwar 1-Assigurazzjoni tal-1973 (I-Att dwar l-Assigurazzjoni), it-Taqsima 230 A tal-
Att dwar 1-Assigurazzjoni tal-Hajja tal-1995 (I-Att dwar 1-Assigurazzjoni fuq il-Hajja) u t-Tagsima 34C tal-Att tal-
1993 dwar l-Industrija tas-Superannwazzjoni (Supervizjoni) (I-Att dwar is-SIS). Il-mandat tal-APRA huwa li tizgura
s-sikurezza u s-solidita tal-istituzzjonijiet finanzjarji regolati b’'mod prudenti sabiex jissodisfaw l-impenji finanzjarji
taghhom mad-depozitanti, id-detenturi tal-poloz u l-membri tal-fondi fsistema finanzjarja stabbli, effi¢jenti u
kompetittiva. L-istandard prudenzjali CPS 226 jirrikjedi li entita koperta minn dawk ir-regoli jkollha prattiki xierqa
ta’ marginazzjoni u mitigazzjoni tar-riskju fir-rigward ta’ derivattivi kklerjati mhux centralment. Dan l-Istandard
Prudenzjali japplika ghal istituzzjonijiet fl-industriji bankarji, tal-assigurazzjoni generali, tal-assigurazzjoni tal-hajja
u tas-superannwazzjoni, soggetti ghal certi limiti. L-istandard prudenzjali CPS 226 dahal fis-sehh
fl-1 ta’ Marzu 2017. Uhud mir-rekwiziti tieghu huma soggetti ghal introduzzjoni gradwali fkonformita mal-gafas
internazzjonali u allinjati mad-dhul gradwali ezistenti fir-Regolament Delegat (UE) 2016/2251.

(7)  L-Istandard Prudenzjali CPS 226 japplika ghal derivattivi kklirjati mhux c¢entralment, bl-eccezzjoni ta’ kuntratti tal-
kambju b'maturita ta’ inqas minn tlett ijiem. Id-definizzjoni ta’ derivattivi kklerjati mhux ¢entralment fl-Istandard
Prudenzjali CPS 226 hija usa’ minn dik tad-derivattivi OTC prevista fl-Artikolu 2 tar-Regolament (UE)
Nru 648/2012. Il-paragrafu 9 (g) tal-Istandard Prudenzjali CPS 226 jiddefinixxi “derivattiv” jew bhala derivattiv skont
it-tifsira tal-Kapitolu 7 tal-Att dwar il-Korporazzjonijiet tal-2001, jew inkella bhala arrangament li huwa forward,
swap jew opzjoni, jew kwalunkwe kombinazzjoni ta’ dawk l-affarijiet, fir-rigward ta’ komodita wahda jew aktar.
Ghaldagstant jenhtieg li I-ekwivalenza tigi rikonoxxuta fir-rigward tad-derivattivi OTC li huma soggetti ghal margini
skont il-paragrafu 9(g) tal-Istandard Prudenzjali CPS 226.

(8)  L-istandard prudenzjali CPS 226 generalment japplika ghal tranzazzjonijiet fderivattivi kklerjati mhux c¢entralment
imwettqa bejn “entitajiet koperti mill-APRA” u “kontropartijiet koperti”. “Entitajiet koperti mill-APRA” huma
istituzzjonijiet awtorizzati li jiehdu depoziti (ADIs), inkluzi ADIs barranin, u kumpaniji azzjonarji mhux operattivi
awtorizzati skont I-Att Bankarju, assiguraturi generali, inkluzi assiguraturi tal-Kategorija C, kumpaniji azzjonarji
mhux operattivi awtorizzati skont l-Att dwar 1-Assigurazzjoni, u entitajiet principali ta’ gruppi tal-assigurazzjoni tal-
Livell 2, kumpaniji tal-hajja inkluzi soc¢jetajiet amikevoli u kumpaniji tal-assigurazzjoni tal-hajja barranin eligibbli
(EFLICs), u kumpaniji azzjonarji mhux operattivi rregistrati skont -Att dwar l-Assigurazzjoni tal-Hajja u entita ta’
superannwazzjoni registrabbli skont l-Att dwar is-SIS fir-rigward tal-operazzjonijiet tan-negozju taghhom.
Id-definizzjoni ta’ “kontropartijiet koperti” tikkorrispondi b'mod wiesa’ ghad-definizzjoni ta’ “kontroparti
finanzjarja” fl-Artikolu 2(8) tar-Regolament (UE) Nru 648/2012 filwaqt li teskludi b'mod simili veikoli bi skop
specjali meta t-tranzazzjoni titwettaq ghall-iskop uniku ta’ hheggjar. Id-definizzjoni ta’ “kontropartijiet koperti” ma
tqisx il-post gurizdizzjonali tal-kontroparti sakemm ma jkunx hemm dubju dwar l-infurzabbilta tal-ftehim ta’
netting fkaz ta’ insolvenza jew falliment tal-kontroparti jew meta l-arrangamenti kollaterali ma jkunux dubjuzi u
jkunu legalment infurzabbli mal-inadempjenza tal-kontroparti.

o«

(*) ESMA/2013/1373, Parir tekniku dwar l-ekwivalenza regolatorju ta’ pajjiz terz taht EMIR — l-Awstralja, l-Awtorita Ewropea tat-Titoli u
s-Swieg, I-1 ta’ Ottubru 2013.

(9)  Skont il-paragrafu 11 tal-Istandard Prudenzjali CPS 226, l-obbligi ghall-iskambju tal-margni ta’ varjazzjoni huma
applikabbli biss ghal kontropartijiet fi tranzazzjoni fejn l-ammont ta’ derivattivi kklerjati mhux centralment taz-
zewg kontropartijiet jagbez, fuq bazi aggregata u konsolidata, limitu de minimis ta’ AUD 3 biljun. Ma jezisti l-ebda
limitu bhal dan skont ir-Regolament (UE) Nru 648/2012. Ghaldagstant jenhtieg li r-rikonoxximent tal-ekwivalenza
jkun kundizzjonali fuq l-iskambju tal-margni ta’ varjazzjoni bejn il-kontropartijiet soggetti ghall-Artikolu 11 tar-
Regolament (UE) Nru 648/2012 u l-entitajiet koperti mill-APRA.

(10) L-istandard prudenzjali CPS 226 fih obbligi simili ghal dawk previsti fl-Artikolu 11(1) u (2) tar-Regolament (UE)
Nru 6482012 u fil-Kapitolu VIII tar-Regolament Delegat (UE) Nru 149/2013. B'mod partikolari, il-paragrafi 77 sa
94 ta’ dak l-Istandard Prudenzjali fihom rekwiziti specifici rigward il-konferma fwaqtha, il-kompressjoni tal-
portafoll, ir-rikon¢iljazzjoni tal-portafoll, il-valwazzjoni tat-tranzazzjonijiet u r-rizoluzzjoni tat-tilwim applikabbli
ghall-kuntratti tad-derivattivi OTC mhux ikklerjati minn CCP. Fir-rigward tal-konferma fwaqtha, ir-rekwiziti
stabbiliti fl-Istandard Prudenzjali CPS 226 ma jistghux jitqiesu ekwivalenti peress li jehtiegu li t-tranzazzjonijiet jigu
kkonfermati biss “malli jkun prattikabbli” filwaqt li r-Regolament Delegat tal-Kummissjoni (UE) Nru 149/2013
jistabbilixxi perjodu massimu biex it-tranzazzjoni tigi kkonfermata. Fir-rigward tar-rikon¢iljazzjoni tal-portafoll,
ir-rekwiziti stabbiliti fl-Istandard Prudenzjali CPS 226 ma jistghux jitqiesu ekwivalenti peress li I-frekwenza li biha
portafoll ghandu jigi rikonciljat mhijiex specifikata fl-Istandard Prudenzjali CPS 226 filwaqt li hija ddeterminata
precizament fir-Regolament Delegat tal-Kummissjoni (UE) Nru 149/2013. Fir-rigward tas-soluzzjoni tat-tilwim,
ir-rekwiziti stabbiliti fl-Istandard Prudenzjali CPS 226 ma jistghux jitqiesu ekwivalenti peress li, ghall-kuntrarju tar-
Regolament Delegat tal-Kummissjoni (UE) Nru 149/2013, l-Istandard Prudenzjali ma jipprevedix process specifiku
ghal tilwim li ma jigix solvut fi zmien hamest ijiem ta’ xoghol. Fir-rigward tal-kompressjoni tal-portafoll u
l-valwazzjoni tat-tranzazzjoni, ir-rekwiziti stabbiliti fl-Istandard Prudenzjali CPS 226 jistghu jitqiesu ekwivalenti
fl-ezitu ghal dawk stabbiliti fl-Artikoli 13 u 14 tar-Regolament Delegat tal-Kummissjoni (UE) Nru 149/2013.

(11) Fir-rigward tal-kuntratti tad-derivattivi kklerjati mhux centralment koperti skont l-Istandard Prudenzjali CPS 226,
ghaldagstant jenhtieg li l-arrangamenti legali, supervizorji u ta’ infurzar applikabbli ghall-entitajiet koperti mill-
APRA jitqiesu ekwivalenti ghar-rekwiziti stabbiliti fl-Artikolu 11(1) u (2) tar-Regolament (UE) Nru 648/2012 fir-
rigward tal-kompressjoni tal-portafoll u l-valwazzjoni tat-tranzazzjonijiet applikabbli ghall-kuntratti tad-derivattivi
OTC mhux ikklerjati minn CCP.

(12) Skont l-Istandard Prudenzjali CPS 226, il-margni ta’ varjazzjoni jrid jigi skambjat, soggett ghal-limitu de minimis
imsemmi fil-paragrafu 11 ta’ dak l-Istandard Prudenzjali, u l-margni inizjali jrid jigi depozitat u migbur ghat-
tranzazzjonijiet derivattivi godda kollha kklerjati mhux ¢entralment, bl-e¢¢ezzjoni ta’ forwards u swaps tal-kambju
saldati fizikament, bejn entita koperta mill-APRA u kontroparti koperta. L-APRA adottat l-introduzzjoni gradwali
magqbula internazzjonalment ghad-dhul fis-sehh tar-rekwiziti tal-margni inizjali, il-limiti uzati ghad-dhul gradwali
espress fAUD jenhtieg li jitqiesu ekwivalenti ghal-livelli limitu msemmija fl-Artikolu 35 tar-Regolament Delegat (UE)
2016/2251. Ezenzjonijiet simili ghal forwards u swaps tal-kambju saldati b’'mod fiziku u ghal opzjonijiet ta’ ekwita
ta’ stokk wiched jew opzjonijiet ta’ indi¢i huma previsti fir-Regolament Delegat (UE) 2016/2251. Ghalhekk, jenhtieg
li din id-Decizjoni tkun tapplika biss ghal kuntratti tad-derivattivi OTC li huma soggetti ghar-rekwiziti tal-margni
skont ir-Regolament (UE) Nru 648/2012 u I-Istandard Prudenzjali CPS 226.

(13) Skont l-Istandard Prudenzjali CPS 226, il-margni ta’ varjazzjoni ghandu jigi kkalkulat u mitlub kuljum u s-saldu tal-
ammonti tal-margni ta’ varjazzjoni ghandu jsir “minnufih”. L-APRA ddikjarat pubblikament l-aspettattiva taghha Ii,
fil-prattika, is-saldu tal-margni ta’ varjazzjoni ghandu jsehh fuq bazi ta’ T+1 (fejn T hija d-data tas-sejha ghall-
margni). Madankollu, tali perjodu ta’ zmien ghas-saldu jista’ ma jkunx fattibbli fi¢c-cirkostanzi kollha minhabba,
perezempju, iz-zona tal-hin u kunsiderazzjonijiet transfruntiera. Ghalhekk, I-APRA adottat rekwizit ibbazat fuq
il-principji ghas-saldu fil-pront tal-margni ta’ varjazzjoni biex jinkiseb ezitu konsistenti ma’ rekwiziti regolatorji
globali ohra ghat-twaqqit tas-saldu ghall-margni ta’ varjazzjoni. L-Artikolu 12 tar-Regolament Delegat (UE)
2016/2251 jirrikjedi li l-kontropartijiet kollha ta’ tranzazzjoni derivattiva OTC mhux ikklerjata minn CCP
jiskambjaw margni ta’ varjazzjoni fuq bazi ta’ kuljum jew jaggustaw il-perjodu ta’ margni ta’ riskju uzat ghall-
kalkolu tal-margni inizjali skont dan. L-arrangamenti previsti fl-Istandard Prudenzjali CPS 226 fir-rigward tal-
margni ta’ varjazzjoni ghandhom jitqiesu bhala ekwivalenti biss meta dawk l-arrangamenti jiksbu ezitu ekwivalenti
ghal dak miksub bl-applikazzjoni tar-rekwiziti tar-Regolament (UE) Nru 648/2012. Ghalhekk, jenhtieg li jigu
stabbiliti kundizzjonijiet ghal dan il-ghan.

(14) L-Istandard Prudenzjali CPS 226 jipprevedi ammont ta’ trasferiment minimu kkombinat ta’ margnijiet inizjali u ta’
varjazzjoni tal-AUD 750 000, filwaqt li I-Artikolu 25 tar-Regolament Delegat (UE) 2016/2251 jipprevedi ammont ta’
EUR 500 000. Meta titqies id-differenza marginali bejn dawk l-ammonti u l-objettiv komuni tal-Istandard Prudenzjali
CPS 226 u r-Regolament Delegat (UE) 2016/2251, jenhtieg li dawk l-ammonti jitqiesu bhala ekwivalenti.

(15) Jenhtieg li r-rekwiziti fl-Istandard Prudenzjali CPS 226 ghall-kalkolu tal-margni inizjali jitqiesu ekwivalenti ghar-
rekwiziti stabbiliti fir-Regolament Delegat (UE) 2016/2251. B'mod simili ghall-metodu standardizzat ghall-kalkolu
tal-margni inizjali stabbilit fl-Anness IV tar-Regolament Delegat (UE) 2016/2251, l-Istandard Prudenzjali CPS 226
jippermetti l-uzu ta’ mudell standardizzat ekwivalenti ghal dak stabbilit fdak 1-Anness IV. Alternattivament, mudelli
interni jew ta’ partijiet terzi jistghu jintuzaw taht I-Istandard Prudenzjali CPS 226 ghall-kalkolu tal-margni inizjali
fejn dawk il-mudelli jkun fihom certi parametri specifici ekwivalenti ghal dawk stabbiliti fir-Regolament Delegat (UE)
2016/2251, inkluzi intervalli ta’ kunfidenza minimi u perjodi ta’ margni ta’ riskju u certa data storika, inkluzi perjodi
ta’ stress. L-entitajiet koperti mill-APRA jridu japplikaw ghall-APRA ghall-approvazzjoni biex juzaw mudell intern
jew ta’ parti terza u jizguraw li titwettaq revizjoni indipendenti ta’ dan il-mudell qabel ma tintalab l-approvazzjoni.

(16) Ir-rekwiziti fl-Istandard Prudenzjali CPS 226 dwar il-kollateral eligibbli u dwar kif jinzamm u jigi ssegregat dak
il-kollateral jenhtieg li jitgiesu ekwivalenti ghal dawk stabbiliti fl-Artikolu 4 tar-Regolament Delegat (UE)
2016/2251. L-Istandard Prudenzjali CPS 226 fih lista ekwivalenti ta’ kollateral eligibbli, u entita koperta mill-APRA
ghandu jkollha fis-sehh kontrolli xierqa biex tizgura li I-kollateral migbur ma jurix riskju ta’ korrelazzjoni hazina
sinifikanti jew riskju ta’ koncentrazzjoni sinifikanti. Jenhtieg li l-koncentrazzjoni tigi vvalutata f'termini ta’ emittent
individwali, tip ta’ emittent u tip ta’ assi. Ghaldaqstant jenhtieg li r-regoli tal-margni ghall-kuntratti tad-derivattivi
OTC mhux ikklerjati minn CCP li jinsabu fl-Istandard Prudenzjali CPS 226 jitgiesu ekwivalenti ghal dawk previsti
fl-Artikolu 11(3) tar-Regolament (UE) Nru 648/2012.

(17) Fir-rigward tal-livell ta’ protezzjoni tas-segretezza professjonali fl-Awstralja, l-informazzjoni mizmuma mill-APRA,
kif ukoll l-agenziji kollha tal-Commonwealth, hija soggetta ghall-Att dwar il-Privatezza 1988 (“l-Att dwar
il-Privatezza”). Barra minn hekk, I-Att dwar l-Awtorita Awstraljana tar-Regolamentazzjoni Prudenzjali tal-1998
(‘I-Att dwar [-APRA") jistabbilixxi dispozizzjonijiet dettaljati dwar is-segretezza li japplikaw ghall-APRA u
l-impjegati taghha. B'mod partikolari, skont l-Artikolu 56(2) tal-Att dwar I-APRA, l-uffi¢jali jew l-ex uffi¢jali tal-
APRA huma hatja ta’ reat jekk jizvelaw “informazzjoni protetta” jew “dokument protett” lil kwalunkwe persuna jew
“lil qorti” (ghajr fkonformita mal-Att dwar 1-APRA). Barra minn hekk, it-Tagsima 70 tal-Att tal-1914 dwar id-Delitti
(‘l-Att dwar id-Delitti”) hija dispozizzjoni ta’ segretezza ta’ applikazzjoni generali ghall-uffi¢jali tal-Commonwealth
(jigifieri l-impjegati tas-settur pubbliku, inkluzi l-persunal u l-kuntratturi tal-APRA). Din id-dispozizzjoni tirrendi
illegali li uffi¢jali tal-Commonwealth jizvelaw kwalunkwe fatt jew dokument li jsiru jafu bihom jew li jkunu fil-
pussess taghhom bhala uffi¢jal tal-Commonwealth, u li huma ghandhom l-obbligu li ma jizvelawx. Mehuda
flimkien, 1-Att dwar il-Privatezza, -Att dwar id-Delitti u l-Att dwar 1-APRA jipprovdu garanziji ta’ segretezza
professjonali, inkluza l-protezzjoni tas-sigrieti kummercjali kondivizi mill-awtoritajiet ma’ partijiet terzi, li jenhtieg
li jitgiesu ekwivalenti ghal dawk stabbiliti fit-Titolu VIII tar-Regolament (UE) Nru 648/2012.

(18) Fl-ahhar nett, fir-rigward tas-supervizjoni u l-infurzar effettivi tal-arrangamenti legali fl-Awstralja, -APRA ghandha
r-responsabbilta primarja ghall-monitoragg u l-infurzar tal-konformita mal-Istandard Prudenzjali CPS 226. L-APRA
tista” tiehu firxa wiesgha ta’ mizuri supervizorji inkluz it-twettiq ta’ investigazzjoni formali dwar l-affarijiet ta’
istituzzjoni, l-impozizzjoni ta’ kundizzjonijiet fuq licenzja ta’ istituzzjoni jew il-hrug ta’ struzzjonijiet relatati ma’
kwistjonijiet partikolari, il-hatra ta’ maniger statutorju, maniger gudizzjarju jew fiducjarju ta’ sostituzzjoni biex
jimmaniggja l-affarijiet ta’ istituzzjoni, jibda azzjoni kriminali kontra persuni jew istituzzjonijiet jew ifittex ordnijiet
ta’ trazzin. Ghalhekk, jenhtieg li dawk il-mizuri jitqiesu li jipprevedu l-applikazzjoni effettiva tal-arrangamenti legali,
regolatorji u ta’ infurzar rilevanti skont I-Istandard Prudenzjali CPS 226 b'mod ekwu u mhux distorsiv u li jizguraw
supervizjoni u infurzar effettivi ekwivalenti ghall-arrangamenti supervizorji u ta’ infurzar disponibbli skont il-gafas
legali tal-Unjoni.

(19) Din id-Decizjoni tirrikonoxxi l-ekwivalenza tar-rekwiziti vinkolanti stabbiliti fil-ligi Awstraljana relatata mal-
kuntratti tad-derivattivi OTC applikabbli fiz-zmien tal-adozzjoni ta’ din id-Decizjoni. II-Kummissjoni,
fkooperazzjoni mal-ESMA, se tkompli twettaq monitoragg fuq bazi regolari tal-evoluzzjoni tal-arrangamenti legali,
supervizorji u ta' infurzar ghal dawn il-kuntratti tad-derivattivi OTC u l-applikazzjoni konsistenti u effettiva
taghhom dwar il-konferma fil-hin, il-kompressjoni u r-rikon¢iljazzjoni tal-portafoll, il-valutazzjoni, is-soluzzjoni
tat-tilwim u r-rekwiziti tal-margni applikabbli ghal kuntratti tad-derivattivi OTC mhux ikklerjati minn CCP fuq
il-bazi li fugha ttichdet din id-Decizjoni. Bhala parti mill-isforzi ta’ monitoragg taghha, il-Kummissjoni tista’ titlob

lill-APRA biex jipprovdu informazzjoni dwar l-izviluppi regolatorji u supervizorji. Il-Kummissjoni tista’ twettaq
riezami specifiku fi kwalunkwe hin, fejn l-izviluppi rilevanti jaghmluha necessarja ghall-Kummissjoni li tivvaluta
mill-gdid id-dikjarazzjoni ta’ ekwivalenza moghtija b’din id-Decizjoni. Valutazzjoni mill-gdid bhal din tista’ twassal
ghar-revoka ta’ din id-Decizjoni, li b’konsegwenza taghmel lill-kontropartijiet awtomatikament soggetti mill-gdid
ghar-rekwiziti kollha stabbiliti fir-Regolament (UE) Nru 648/2012.

(20)  I-mizuri previsti fdin id-Decizjoni huma skont l-opinjoni tal-Kumitat Ewropew tat-Titoli,
ADOTTAT DIN ID-DECIZJONI:

Artikolu 1

Ghallfinijiet tal-Artikolu 13(3) tar-Regolament (UE) Nru 648/2012, l-arrangamenti legali, supervizorji u ta’ infurzar tal-
Awstralja ghall-kompressjoni tal-portafoll u l-valwazzjoni tat-tranzazzjonijiet li huma applikati ghal tranzazzjonijiet
derivattivi kklerjati mhux centralment regolati mill-Awtorita Awstraljana ghar-Regolazzjoni Prudenzjali (Australian
Prudential Regulation Authority, “APRA”) ghandhom jitqiesu ekwivalenti ghar-rekwiziti stabbiliti fl-Artikolu 11(1) u (2)
tar-Regolament (UE) Nru 648/2012 meta mill-inqas wahda mill-kontropartijiet ghal dawk it-tranzazzjonijiet tkun entita
koperta mill-APRA kif definit skont l-Istandard Prudenzjali CPS 226.

Artikolu 2

Ghallfinijiet tal-Artikolu 13(3) tar-Regolament (UE) Nru 648/2012, l-arrangamenti legali, supervizorji u ta’ infurzar tal-

Awstralja ghall-iskambju ta’ kollateral li huma applikati ghal tranzazzjonijiet derivattivi kklerjati mhux ¢entralment regolati

mill-APRA ghandhom jitqiesu ekwivalenti ghar-rekwiziti tal-Artikolu 11(3) tar-Regolament (UE) Nru 648/2012, meta jigu

ssodisfati I-kundizzjonijiet li gejjin:

(a) mill-inqas wahda mill-kontropartijiet ghal dawk it-tranzazzjonijiet hija entita koperta mill-APRA kif definita skont
l-Istandard Prudenzjali CPS 226;

(b) meta l-margni ta’ varjazzjoni jkun mehtieg li jigi pprovdut skont ir-Regolament (UE) Nru 648/2012, il-margni ta’
varjazzjoni jigi pprovdut fl-istess jum li fih jigi kkalkolat.

B'deroga mill-punt (b), meta jigi stabbilit bejn il-kontropartijiet li I-margni ta’ varjazzjoni ma jistax jigi pprovdut b'mod

konsistenti fl-istess jum li fih ikun ikkalkula, l-arrangamenti legali, supervizorji u ta’ infurzar tal-Awstralja ghandhom

jitqiesu wkoll bhala ekwivalenti ghar-rekwiziti tal-Artikolu 11(3) tar-Regolament (UE) Nru 648/2012 fejn il-margni ta’

varjazzjoni jigi pprovdut fi zmien 2 jum ta’ xoghol mill-kalkolu tieghu u l-perijodu ta’ margni ta’ riskju uzat ghall-kalkolu

tal-margni inizjali jigi aggustat kif xieraq.

Artikolu 3

Din id-Decizjoni ghandha tidhol fis-sehh fl-ghoxrin jum wara dak tal-pubblikazzjoni taghha fII-Gurnal Uffi¢jali tal-Unjoni
Ewropea.

Maghmul fi Brussell, il-5 ta’ Lulju 2021.

Ghall-Kummissjoni
II-President
Ursula VON DER LEYEN

